
IKA MIKA ATALEAN PARTE HARTU NAHI BADUZU, GOGOAN IZAN IDATZIAK

GEHIENEZ 2.000 KARAKTERE IZANGO DITUELA. ALE BAKOITZEAN EZ DIRA BI

IKA-MIKA BAINO GEHIAGO ARGITARATUKO. IKA-MIKA BAT BAINO GEHIAGO IRIS-
TEN BADA, NOAUA!k IDATZI HORIETAKO BAT HURRENGO ALE BATEAN ARGITA-
RATZEKO ESKUBIDEA IZANGO DU. IDATZIA ARGITARATZE-DATA BAINA ASTEBETE

LEHENAGO EKARRI BEHAR DA.

NOAUA!k ez du bere gain hartzen IKA MIKA atalean eta, orohar, aldizkarian
adierazitako esanen eta iritzien erantzunkizunik.

Euskal Herrira!

Euskal presoak

Albistea iruditan

Zeresanik eman du Hurbilago
merkatari eta ostalari elkarte-
ak antolatu duen bingoak.

Urtarrilaren 5ean amaitzen zen jokoa,
bi egun lehenago ordea, Ana
Beldarrainek osatu zuen hizki guztiekin
ditxosozko esaldia: "bertatik, gertutik,
hurbiletik, ZORIONA HURBILA-
GO". Berarentzat izango da, beraz,
Kariberako bidaia. Bi pertsonentzako
bidaia izango da eta orain Karibeko
zein herrialdera joan nahi duen zehaztu
beharko du.  

Lerroa osatzen zuen lehen lehiakide-
ak ere saria zuen. Kasu honetan, Maria
Teresa Errasti izan zen saritua. 500 euro
gastatu ahal izan ditu Hurbilagoko
dendetan. Zorionak biei!

Ana Beldarrain joango da Karibera

Ezkerrean da Maria teresa Errasti, lerroa osatu zuen lehena.
Berarentzat izan zen 500 euroko saria. Eskubitara, Ana Beldarrain,

Kariberako bidaia irabazi duena. Eskuartean dute saritua izan den bingoa.

HE R O R R E K E S A N

IMANOL UBEDA

Kenian ere, urtea hasierarekin batera prezioak igoko al
zituzten? Eta Egipton, gurean bezainbesteko oihar-

tzuna al dute lan istripuek? Australian etxea eskuratzea
hemen bezain garesti al dago? Komisaldegietan tratu txarrak
jasotzen al dituzte Alemaniako Bonn hirian bizi direnak?
AEBko San Frantziskoko egunkariek zer diote gaur goizean? 

Beste herrialde bateko kazetaria banintz, auskalo, prezioen
igoeraz hitz egingo nuke analisiari eskainitako tarte honetan,
edo etxebizitzaz, edo lan istripuetaz, edota ingurugiroaz, edo
ez dakit ba, Bartzenolako Güell parkearen edertasunaz... 

Izan ere, beste herrietan albiste nagusi izan daitezkeen
kontu asko, bigarren maila batean geratzen dira gurean.
Munduko hiritar guztiak bezalaxe, arazo, jakinmin, desio eta
kezka antzekoak baititugu. Baina euskaldunok bestelako
zamarik ere eraman behar dugu gainean. Guk ere akaso pen-
tsatu beharko dugu zergatik den horrela; gure lepotik dena
delako errentagarritasunik atera nahi duten horiek bezalaxe.
Izan ere, azken hilabeteotan euri gutxi, baina egurra egin du
gogotik. Madrildik gero eta ozenago datoz hauteskunde
hotsak. Zalaparta egiteko dena balekoa den garaian bizi

garela dirudi. 18/98 auzia, adibide garbiena. Koitaduok,
azkenean zentzumena nagusituko zela uste genuen. Gertutik
edo urrutitik Olatz Altuna ezagutzen dugunok, zera pentsa-
tzen genuen, “ez dute kartzelan sartuko, zentzugabekeria
galanta litzateke”. Atxilo eraman zutenean, koitaduen artean
koitaduenak, zera uste genuen, “epaile aurreko agerraldia eta
gero kaleratu dute, seguru”. Baina zentzugabekeria bidega-
bekerian bilakatu zen beste behin ere. Eta hemen ez da ezer
gertatzen...

Ez da berria. Zoritxarrez, bidegabekerietara ohituta
gaude. Izan ere, guri beti falta zaigu norbait, eta  gurea ez
omen den lur zatian bizitzea tokatu zaigu, eta amaierarik
ez duen zurrunbiloan igeri egitea egokitu zaigu eta, pentsa
nola diren gauzak, zer nahi dugun izan adieraztea ere gale-
razi nahi digute. 

Ruper Ordorikaren Zaindu maite duzun hori kantuak
dioen bezalaxe, “inork ez zidan esan euskaldun izatea zein
nekeza den, hobe nuela hautatzea munduko hiritar izatea”.
Kontua da gu ere munduko herritarrak garela, munduko
herritar euskaldunak, batzuentzat gustagarri ez izan arren.

A i t o r  L a n d a l u z e - L u i s  A r a n a l d e  -  A r i t z  G o r r i t i  -  I m a n o l  U b e d a - Ne r e a  Z i n k u n e g i  -  I d o i a  To r r e g a r a i  -  J o x e  P i ñ a s  -  Un a i  A g i r r e  

Zaindu maite duzun hori

Ika-mika

Elkartasuna, informazioa eta errespetua

Gure asmoa da duela hilabete ingu-
ru argitalpen honetan azaldu zen

eskutitz bati erantzuna ematea, baina hala
ere, bertan azaldutako zenbait ikuspun-
tuk, zenbait xehetasun argitzera bultza
gaituzte.

(...) Guztiok dakigu norbere etxe ondo-
an harrera zentru bat irekitzea, hasiera
batean bederen, ez dela inoren gustukoa
izaten. Ezezagunari beldur izatea oso sen-
timendu normala da, baina hala ere,
aurreiritziez sortzen den beldur oro ezaba-
tu beharko litzatekeela uste dugu.

Irisasi zentru terapeutikoko langileok,
geure eskuetan dagoen guztia egiten dugu
geure gazteon alde eta askotan arima eta
gorputza uzten ditugu gure lanean, baina
hala ere, ez dugu inoren txalo edo onar-
pen beharrik, izan ere, Irisasiko langileon
eskakizun bakarra edonork merezi duen
errespetuz tratatuak izatean datza.
Honenbestez, guztia normaltasunez igaro
dadin eta inolako gaizki ulerturik gerta ez
dadin, geure lanaren inguruan edonolako
zalantza edota jakinmina duzuen guztioi
geurekin harremanetan jartzeko edo ber-
tara gerturatzeko gonbitea luzatzen dizue-

gu (...). Argi utzi nahi dugu, gure gazteek
ez dutela eurek aukeratu egun daramar-
ten bizimodua eta honenbestez, suertatu
zaien egoera zail honi aurre egiteko beha-
rrezko laguntza eta babesa eskaintzea da
gure eginkizun nagusia. 

Aipaturiko eskutitzak zioenez, “Irisasi
harrera zentrua, 12 eta 16 urte bitarteko
gazteei zuzendua dago eta bertan egoteko
arrazoia, Eusko Jaurlaritzak euren gura-
soei seme-alaben tutoretza kendu izana
da”. Honen inguruan, zenbait puntu
zuzendu beharrean aurkitzen gara. Irisasi
zentrua ez da harrera zentru soil bat, gaz-
teentzako zentru terapeutiko bat baizik,
izan ere, bertan dauden gazte guztien
ezaugarri amankomuna portaera arazoak
aurkezten dituztela da. Aipatzen diren
adinak ere ez dira zuzenak. Salbuespenak
salbuespen, Irisasiko gazteen adina 13 eta
18 urte bitartekoa da. (...) Bizitzea toka-
tu zaiena medio, gazte hauek hain beha-
rrezko dituzten giza trebetasunak, soziali-
zaziorako tresnak eta mota guztietako
baliabideez hornitzea da, beti ere, babes
eta kontentzio egokiak eskaintzen dituz-
ten giroa sortuz. 

Bukatzeko, Irisasi ez da inondik inora
ere, gazteentzako kartzela antzeko zerbait.
Onartzen dugu gazteek beraien kabuz
burutzen dituzten irteeretan azaldu izan
duten portaera medio, bizilagunek kexak
azaldu ohi dituztela. Honen aurrean, jaki-
naren gainean gauden kasuetan bederen,
Irisasiko hezitzaile taldearen izenean, bar-
kamena eskatu izan dugu hala zegokigu-
nean (...). Hala ere, ez gaude ados orrio-
tan irakurritakoarekin, izan ere, bertan
geure gazteek bizilagunei kontatutako
istorioei fidagarritasuna eman zaie (...).
Geure ustez, beharrezkoa litzateke infor-
mazio hau luzatu aurretik geurekin harre-
manetan jartzea eta euren eta geure arte-
ko ikuspuntuak alderatzea.

Hau guztia esan ondoren, aurreran-
tzean nolabaiteko normaltasunean fun-
tzionatu nahi genuke, izan ere, haur eta
nerabeetaz ari gara hizketan eta honen-
bestez, funtsezkoa iruditzen zaigu elkar-
tasuna garatuz, guztiok norabide berdi-
nean jardutea. 

Irisasi Zentru Terapeutikoko 
hezitzaile taldea.

PI L-P I L E A N

Luisma Lopez, Sahararen aldeko kanpainaren koordinatzailea

“Elikagai falta handia dago Saharan”

Sahararen aldeko euskal kara-
bana produktuz betetzen ari
da, hasi baita bilketa.

Kanpainaren Gipuzkoako koordina-
tzaile Luisma Lopez usurbildarrak
parte hartzera deitzen du, sahararrek
duten premia larria baita.

NOAUA. Saharan egon berria zara
aste batzuez. Nola aurkitu duzu?

Luisma Lopez. Egoera okerragoa da.
Hiru hilabetez, garia bezalako oinarriz-
ko gairik gabe egon dira. Haiek etxean
egitetik erostera garesti ateratzen zaie.
Elikagai falta dago bertan banatzeko,
eta biltegiak ere hutsik daude.
Medikamentu kopuru gutxi dago.

N. Nola bizi izan dituzu asteok saha-
rarren ondoan?

L. L. Ezberdina da, proiektu batean
kolaboratzen zabiltzanean. Beste erreali-
tate bat ikusten duzu, askoz errealagoa
da eta haiek nola bizi diren hobeto ikus-
ten duzu. Elikagai falta eta dituzten
gabeziak nabariak dira. 

N. Giltzarria da beraz, nazioartetik
bertara iristen den laguntza.

L. L. Nazioarteko laguntzaren menpe
daude. Guk bidaltzen dugun laguntza
garrantzitsua da, baina gutxi da dagoen
jende kopururako. Azken aldian, lagun-
tzak gutxitzen ari dira. Berez, txantaia
politiko modu bat da. Protesta eginez
gero, elikagairik ez ematea. Laguntza iri-
tsi ahala banatzen da, ez da “stock”ean
ezer geratzen. Horrela ezin dira gutxiene-
ko bizi baldintzak ere ziurtatu.

N. Iazko karabana zer moduzkoa
izan zen?

L. L. Oso ondo atera zen.
Aurrekoetan baino dezente gehiago
bildu zen, 300 tona inguru. Ia zerbait
gehiago biltzen dugun aurten. 

N. Bestelako proiektutan ere murgil-
duta zabiltzate, ezta?

L. L. Telebista sahararra martxan jarri
nahian gabiltza. Kamerak, bideo edizioa
azaltzen egon gara. Bestalde, preso eta
desagertu sahararren senitartekoekin
lanean aritu gara. Aste Santuan ikasle
talde bat doa hara.

Abenduan, Saharan izan zen Luisma Lopez, ordukoa da argazki hau.

“Guk hara bidaltzen dugun
laguntza garrantzitsua da,

baina ez da nahikoa”

LUISMA LOPEZ

Sahararen Aldeko "Otsailak 27"
Euskal Elkarte Koordinakundeak

antolatuta, eta Euskal Fondoak lagun-
duta, "IV. Sahararen aldeko Euskal
Karabana: Piztu Itxaropena" kanpaina
abian da. Dagoeneko Dian, Aliproxen,
Aginagako Eizan, Aritzeta dendan eta
Udarregi ikastolan oinarrizko hainbat
gai biltzeko edukiontziak jarri dituzte.

Honako gaiak utz daitezke bertan: arro-
za, atuna oliotan, azukrea, lentejak eta
konpresak. Bestalde, Euskadiko Kutxan
kontu korronte hau zabaldu dute: 3035
0080 94 0800054177. Kanpaina otsai-
laren 1ean amaituko da. 

Elkartasun karabanarekin, Tindufeko
errefuxiatuen kanpamenduetan duten
elikagai falta asetu nahi da.

Arroza, atuna oliotan, azukrea, lentejak

eta konpresak biltzeko edukiontziak jarri dira

ARITZ GORRITI ________________________

Dian, Aliproxen, Aginagako
Eizan, Aritzeta dendan eta

Udarregi ikastolan jarri dira
elikagaiak biltzeko edukiontziak.

KA L E J I R A N

Urte berri on guztioi! Zer moduz pasa
dituzue gabonak? Opari asko jaso al

dituzue? Eta nahikoa jan al duzue? Ziur nago
guztiok familia giroan ondo pasa dituzuela
gabonak.

Oraingoan gabonak direla eta beti hitz
egin ohi dugun gai bati buruz arituko naiz: Olentzero ala
Erregeak? Eusko Jaurlaritzak Euskal Herrian gai honen
inguruan egin duen ikerketa batek zera erakutsi du, berta-
ko etxeetan  ohikoagoa dela Olentzerok opariak ekartzea.
Garai batean Erregeak ospatzen ziren etxe guztietan, baina
gaur egun Olentzerok Erregeei tokia kendu die. Zergatik
ote? Nire ustetan honen zergatia bi aldetatik dator. Alde
batetik, Olentzero euskaldunon kulturako pertsonaia bat
denez euskaldunok honen alde egitea erabaki dugulako eta
beste aldetik, datak garrantzia duela iruditzen zait. Izan ere
datarena aipatzen dut, Olentzero abenduaren 25ean ospa-
tzen baita eta Erregeak aldiz urtarrilaren 6an. Beraz,
Olentzerok opariak ekarriz gero haurrek jostailuekin josta-
tzeko denbora gehiago izaten dute, aldiz Erregetan jostai-
luak jasoz gero, haurrek hurrengo egunean ikastolara joan
behar izaten dutenez, ez dute jostailu horiekin jolasteko

nahi adina denbora.
Hala ere txundituta utzi didan beste aipamen bat egin

nahi nuke Aita Noelen inguruan. Herriko balkoietan Aita
Noelen panpin ugari ikusi ditut, baina benetan jendeak
Aita Noel ospatzeko ohitura al du? Ez dakit, nahiko arraroa
eta nahaspilatsua iruditzen zait, nire inguruan ez baitut
inoiz entzun Aita Noel ospatzeko ohiturarik. Eta nahaspi-
latsua diot haurren buruetan honek nahasketak sortu ditza-
keelako. Besterik gabe, 2008 urte zoriontsu bat opa dizuet
guztioi eta hurrengora arte.

Olentzero ala Erregeak?
KALEZAR ALOÑA PULIDO

Eskuen hatzen tekleoaz baliatuz, lehen lerroe-
tan betikoa: agur t’erdi zuei, esku artean aste-

karia duzuen guztioi. Eta, astekaria ez duzuenoi ere,
bejondeizuela! Eta, topa! Egunerokoan elkar ani-
matzen jarrai diezaiogun. Eta, topa egitea nahikoa
ez bada, txaloa, bostekoa, besarkada… Kriskitina
edo bestelako keinua eskuarekin egina (edo ez).

Urte honetan berriro ere, hesi hurrunen arteko esku hurbilei
goraintzi bereziak. Hurrengo batetan (baimena) eskatu beharrik
gabe eskua luzatu eta eman ahal bazenit... Zure fereka gogokoa bai-
tut. Eskua, eskuak, besoak zabalik naukazula badakizu, ezta? (…)

Honenbestez, urte berri honetan zoriontsuago izateko zen-
bait baldintza aurreikusi baditzakegu, norbanakoaren esku ez
dagoen askotariko eragilerik bada. Hots, bakoitzaren bizitzan
besteon eskuak (edo esku-hartzeak) zeresana badu.

Halaxe, egun, pozik egoteko motiboak izateaz gain, ez nago
une kritikoan (ez dut uste…). Aitzitik, horrek ez du esan nahi
krisian ez nagoenik. Esaterako, egun hauetan besteak beste
idazlearen krisia pairatu dut: nahia eta ezina, ahalegina ezerta-
rako egina. Ufa! Hamaika, milaka dira (eta hamaika mailata-
koak), anitzak, bakoitzak eskura edo izan ditzakeen krisi edo
antzerakoak. Halere, horregatik ez ditugu galduko animoak, ez
horixe! Kriskitin! Kriskitin? Kriskitin.

Krisiak gainditzeko
SANTUENEA ALEX TELLO

Sartu gara jada urte berrian! A ze  abai-
lan pasatzen den denbora guztientzat.

Zenbat aldiz jarriko dugu oraindik hainbat
eta hainbat lekutan 2007 konturatu gabe.
Urteberriarekin ilusio berriak, amets
berriak  hainbat eta hainbat desio berri iza-
ten ditugu.

Urtezahar gauean sekulako giroa izan genuen herrian
lehendabizi poteoarekin hasi genuen gaua ondoren
bakoitza bere txokoan ospatu genuen urte berria iritsi
bitartean eta 00:00ak puntuan zirela a ze petardo puxkak
bota ziren herrian gainera urtetik urtera handiagoak iza-
ten dira. Ondoren parrandarako prest ginen parrandero
guztiak hor ibili ginen tabernatik tabernara gozatzen.
Sekulako giro ederra zegoen gainera egun honetan jende
guztia euforiko ibiltzen gara eta honelako izaten da emai-
tza ederra.

Frontoian giro ederra jarri zuen gure herritarra den Dj
Larrak bertan zegoen jende guztia martxan jarriaz.
Honelakoak gehiagotan egin beharko genituzke baina
bada urtea beste era batera hasteko aukerak egiten ditue-
nak eta beraiei ere lo lasai egiten utzi beharko genieke...

Urte berri on guztioi!

KALEBERR I ANA URDANGARIN

Aurrerantzean, Kalejiran ataleko 8 kronikak txandaka argitaratuko ditugu. Txokoalde eta Urdaiagako kronikak hurrengo batean bilduko ditugu.

KA L E J I R A N

Auzolanean bideak garbitu
AGINAGA LONTXO ZUBIRIA

Urteberrion denoi! Pasa dira gabonak.
Eta honen ondoren 2007ari agur esan

diogu, atzean utzitako beste urte luze bat
bihurtuz. Hainbat gauza gertatu diren urte
honetan, onak eta txarrak, oroitzapen mordoa
gelditzen dira betirako giltzapetuak, 2007ari

lotuak. 
Orain ordea, bukatu berri dugun urteari deskantsurik utzi

gabe, beste urte berri bati kaixo esatea tokatzen zaigu. Hau,
2008a, nork daki nolakoa izango den, hobeagoa edo okerra-
goa, oso osorik daukagu gure aurrean nahi dugun, edo ahal
dugun moduan bukatzeko. Batzuk berdina egiten jarraituko
dute, aldaketarako gogo askorik gabe. Beste askok ordea, ilu-
sioz hasiko dute urtea, gauza berri asko egiteko gogoz, bizitza-
ri buelta emateko esperantzarekin, 2008ak dituen minutu
bakoitza aprobetxatu asmoz.

Hala ere, bat bukatu, bestea hasi, bizitzaren errutinatik ihes
egin nahian urtero harrapatzen gaituen zerbait badago: atzera
begira jartzeko tentazioa. Oroitzapenei ihes egin ezinik, pasa
berri den urteari buruzko balantzea egiten duenik izango da.
Izan garena, egindakoak eta egin gabe utzi ditugunak, esanda-
ko hitz polit zein itsusiak, eta esan gabe utzi ditugunak ere...
Bidean ezagututakoak, eta betirako joan direnak, .... baina
inoiz ahaztuko ez ditugunak, beti izango ditugunak gogoan.
Orain aurrera begiratzea tokatzen da, kapitulu berri baten
hasiera, norberak berea idatziko duena. Zorte on!

Agur 2007, Kaixo 2008!
ATXEGALDE AINARA ARNAIZ

Urte berriarekin aldaketak ekarri nahi iza-
ten ditugu gurera eta ea bada

Zubietarako nire asmo hauek betetzen diren:
- 18/98ko bidegabekeria desegin eta 2008an

etxean ikusi nahi dut Olatz.
- 2008an Zubietako gainak bere horretan

ikusi nahi ditut, ez kartzelatzarrik eta ez erraustegirik.
- 2008an zubietarrak zabor-poltsa handi bakar batekin beha-

rrean, zabor-poltsa txiki askorekin ikusi nahi ditut.
- Amesten hasita, 2008an Odoni entzun nahi diot esaten

zubietarron hitza errespetatuko duela eta gurean ezer egin baino
lehen gure erabakia aintzat hartuko duela.

- 2008an Herri Batzarra erabakimen handiagoarekin ikusi
nahi dut, euren asmoak bete daitezen eta euren lana hain neke-
za eta esker txarrekoa izan ez dadin.

- 2008an frontoi atzeko lokalean kultur ekintzak antolatzen
direla ikusi nahi dut.

- 2008a Zubieta Lantzen kultur talde berriaren aireratze urtea
izan dadin nahi dut.

- Zubietako errepideetako Schumachertxoak zibilizatu egin
direla ikusi nahi dut 2008an.

- NOAUAko Zubietaren zutabetxo honetan kronikagile gehia-
go ikusi nahi ditut 2008an.

- Zubietar asko ikusi nahi ditut urtarrilaren 25ean,
19:00etan, Eskola Txikian, Santa Agedarako entseguetan.

Eta, garrantzitsuena, irakurle, 2008an osasuntsu eta zoriontsu
ikusi nahi zaitut. Urte berri on!

2008rako Zubieta
ZUB IETA DENIS ELORTZA

Ezer baino lehen, Urte Berri On eta
oparoa desiatzen dizuet aginagatar

guztiei, eta nola ez usurbildar guztioi. 
Gazteak fresko-fresko egongo dira opor

egunok igarota. Beraz, lanerako sasoian
egongo direnez, badut proposamen bat gaz-

teei eta ez hain gazteei begira. Baditugu gure herrian hain-
bat mendi-bide baztertuta gelditu zaizkigunak, sasiak ia
erabat itxi dizkigunak. Bi adibide jartzeagatik, bata
Urdairatik Eguzkitzara doana eta bestea Arratetik Mapil-
errekara datorrena.

Biak larrak janda.
Gauzak noraino iritsi diren ikusteko, hona orain dela

hiru hilabete gertatuta. Joan den urteko San Praixkuetan,
beteranoek ere Oilasko Biltzen atera behar genuela eta,
atera egin ginen, baina Arratetik behera abiatutakoan, ezin
aurrera segitu. Sasiak janda dauka pasabidea. Eskerrak
Murgildar bat bagenuela oilaskobiltzaileen tartean,
Manuel. Bera aurrean jarri eta egur zahar batekin larrak
joaz nola edo hala bidea ireki zigun Arratetik Mapil-erreka-
raino.

Datozen hilabete hauetan hori bezalako bideak garbitzen

ez baldin baditugu, azkenean Oilasko Biltzea bezalako ohi-
tura zaharrak aldatu egin beharko ditugu. Azkenean kotxez
egin beharko ote dugu Oilasko Biltzea?

Beraz, Antxomolantxa elkarteari eskatuko nioke aztertu
dezala gai hau. Auzolanean egiteko modukoa iruditzen zait.
Ondo ikusten badu, jarri dezala eguna eta ordua lan hone-
tarako: itxita dauden herri bideak ireki.

Urte osoan kirol gunea dena
jolas parke erraldoi batean

bihurtua. Halakorik irudikatzea ez
zen oso zaila izan pasa den urteko
azken egunetan. Abenduaren 26tik
30era kiroldegi barruko eskubaloian
jokatzeko gunea 2-12 urte arteko gaz-
tetxoez, haiekin ziren guraso eta zain-
tzaileez eta noski, primeran pasatzeko
jokoez bete zen. Indiarrik ere ez zen
falta. Hain zuzen, itxura horretakoa
baitzen aurtengo Gabon Parkea.
Erritmo biziagoa zuten guneetan
beteranoenak aurki genitzakeen.
“Indiar ausartak” gunean, puzgarrie-
tan salto egin edota multijolasetan
parte hartzeko aukera izan zuten.
Txikienak “Indiar herrixkan” geratu
ziren, ekintza lasaiagoetan murgildu-

ta. Hala nola, makilaje eta pintura
tailerretan eta haur ludotekan. Beste

urte batez, udalak antolatu duen par-
kea arrakastatsua izan da.

Jolas parke erraldoian bihurtu zen kiroldegia

“Indiar herrixkak” arrakasta handia izan zuen.

Eguna ilun samar eta euritan
esnatu bazen ere, goiz erdirako
ostarteak zabaldu eta eguzkia

ere ikusteko moduan  izan ziren San
Esteban Txiki eguneko ospakizunetara
gerturatu zirenek.  Autoen mugimen-
dua, eta baita oinezkoena ere nabaria
izan zen goiz osoan zehar. 

Meza saioa lehenbizi ermitan.
Hamaiketako gozoa, handik irtetetean.
Haragi eta txorizo egosi goxoa, ardoa
nahiz ura edateko. Urdaiagako plazan
herritar ugari bildu zen. Jai
Batzordekoei esker, eguberri egunaren
osteko hitzordurik goiztiarrenak beraz,
ez zuen hutsik egin.

San Esteban Txiki egun jendetsua

Hamaiketakoan jende ugari bildu zen beste behin ere.

Euriak ez zien hiru erregeei
kaxkorako bidea eten pasa
den urtarrilaren 5ean.

Urdaiagatik jaitsi eta frontoian amai-
tu zuten ibilbidea. Atzetik gozokiak
noiz botako zain ziren jarraitzaileek
ere ez dute hutsik egin aurtengoan.

Goizean, ohiko eskutitz bilketa egin
zen frontoian. Arratsaldean berriz,
kabalgata. Urtarrilaren 5ean erregeak
protagonista gisa dituzten bi ekital-

diak ospatu ziren. 
Iluntzean, urtero bezala, erregeak

babestu eta bidea argitzeaz arduratu
ziren antortxeroak. Haiek irekitzen
zieten bidea, zaldi gainean zihoazen
erregeei. Herriko kaleetatik ostera-
txoa egin ostean ailegatu ziren jendez
beteta zen frontoira. Bertan, gau
horretarako zituzten eskarien berri
eman zuten. 

Gaztetxoak ere haiengana hurbildu
ziren, azken hitzak esatera.

Euri tantek ez zuten errege kabalgata eragotzi

Usurbil Kirol Elkarteak abenduan egin zituen 2007 urte-
ko azken zozketetako sarituak dituzue hauek. Zeles

Kamino eta Beñat Irazusta izan ziren bazkideen artean eginda-

ko bi otarren zozketan sarituak izan zirenak. Tiburtzio
Arrutirentzat izan zen Saizar sagardotegian bi pertsonentzat afa-
ria, berak baitzuen azken zozketako zenbaki saritua.

Usurbil Kirol Elkarteak saritutako herritarrak

Tiburtzio Arrutirentzat izan

zen abenduko saria.

Zaldi gainean iritsi ziren 

hiru errege magoak.

Zeles Kamino eta Beñat Irazusta izan ziren bazkide sarituak, 

erdian dira otarrak eskuan dituztela.

EAE-ANVko zinegotzi bat
izan ezik, gainontzeko zine-
gotzi denak izan ziren aben-

duaren 26ko ohiko udalbatza pleno-
an. Ohi baino jende gehiago bildu
zen pleno aretoan. Bi mozio ere azter-
tu behar baitziren. Batetik, Aqualia
enpresako langileek aurkeztutakoa;
bestetik, Joxe Domingo Aizpurua
presoaren osasun egoera dela eta,
Etxerat-ek aurkeztutakoa. Horretaz
aparte, EA alderdiak ere hainbat gal-
dera planteatu zituen plenoaren
amaieran, erreguen tartean.

Ohikoa den bezala, aurreko udalba-
tza plenoen aktak aztertu ziren lehen
lehenik. Azken bilkuratan gertatu den
bezala, hainbat zalantza izan ziren
alderdien eta udal idazkariaren artean.
Forma arrazoiengatik, bereziki. 

Akaso, plenoa baino lehen akten
inguruko zalantzak zuritu beharko
lituzkete udal ordezkariek zein udal

idazkari eta udal teknikariek, plenoa
arinago egin aldera. 

Taxi tarifa berriak
Abenduaren 26ko ohiko plenoan,

2008 urterako taxi tarifa berriak onar-
tu ziren eta, bide batez, eskualdeko
taxi zerbitzuaren batzorderako udal
ordezkaria Juanjo Olaizola zinegotzia
izendatua izan zen ahobatez. 

Hilerri berriarekin lotutako azter-
gaia ere ahobatez onartua izan zen.

Hilerri berriko hilobien eta kolunba-
rioen gaineko eskubideak esleitu ahal
izateko lote berri baten eskaintza ain-
tzat hartu zuen udalbatza plenoak,
lehen lehenik. Bestetik, hilobien lizita-
zioa hutsik uztea erabaki zen lizitatzai-
le faltagatik eta zuzeneko prozedura
martxan jarriz. 

Gai honi lotuta, kolunbarioen eslei-
pena bertan behera uztea erabaki zen,
emakida administratiboa berreskura-
tuz.

Bi mozio aztertu ziren abenduko plenoan; Aqualia enpresako

langileena eta Etxerat-ek aurkeztutakoa.

Taxi tarifa berriak onartu ziren 

abenduaren 26ko ohiko udalbatza plenoan

“Kolunbarioen esleipena
bertan behera uztea erabaki

zen, emakida administratiboa
berreskuratuz” 

HILERRI BERRIA

Mozioen tartean, bi izan ziren
bozkatu ziren mozioak.

Lehenik, Aqualia enpresako langileek
aurkeztu zutena aztertu zen. Enpresa
honek Añarbeko Urak enpresa publi-
koarentzat egiten du lan. Baina lan
baldintza ezberdinetan ari dira lanean.
Duela gutxi, Donostiako Lan Arloko
Epaitegiak emandako epaia betearaz-
tea nahi dute Aqualiako langileek:

epai honek langileen artean soldata
eskala bikoitza izatea eragozten du. 

Aqualiako langileek abenduaren
26ko udalbatza plenoan adierazi beza-
la, zera eskatu zieten udal ordezkariei:
udalak ez duela langileen artean legez
kontrako bazterkeria sustatzen duen
enpresa jardunik babesten. Mozio
honek alderdi guztien babesa jaso
zuen eta ahobatez onartua izan zen. 

Aqualia enpresako langileen eskaera

Oiardo Kirol Patronatuko
Erabiltzaileen Ordezkaria

ere izendatua izan zen abenduaren
26ko udalbatza plenoan. Patxi
Azpiroz aukeratu zuten bozketa
bidez kiroldegiko erabiltzaileek
baina behin betiko izendapena
abenduko plenoan jaso zuen. 

Patxi Azpiroz
kiroldegiko erabiltzaileen
ordezkari izendatu zuten

Duela aste batzuk Markel Olano Michelinen izan zen bisitan.

Plenoaren amaieran, EA udal
taldeak hainbat galdera egin
zizkion EAE-ANVk zuzentzen

duen udal gobernuari. Luismari
Ormaetxeak egin zuen lehena.
Prentsan irakurrita jakin zuela Imanol
Azpiroz EAE-ANVko zinegotzia San
Markos Mankomunitaterako liberatua
izan zela, soldatapean. Honi lotuta, ze
funtzio beteko dituen zehaztea eskatu
zion Luis Mari Ormaetxeak Imanol
Azpirozi. Hiri hondakinen tratamen-
du alternatiboetaz hitz egin zuen
Azpirozek eta alternatiba horiek ezagu-
tzeko urtarrilaren 8tik 11ra egingo den
bidaia iragarri zuen. 

Bidaiara joateko gonbitea egin zion
Luismari Ormaetxeari eta baita gaine-
rako udal ordezkariei ere. Bidaia pro-
posamena eskertu baina San Markosen
bere lana zein izango den ez zuela
zehaztu adierazi zion Luismari
Ormaetxeak, eta San Markosen badi-

rela  funtzionarioak lanean gaineratuz.
Imanol Azpirozek esan zuenez, San
Markoseko hainbat langilek trabak
jarri dizkiete hilabete hauetan eta tra-
tamendu alternatiboak herriz herri
sustatzea izango dela bere lana.
Aralarrek galdetuta esan zuen egun
osoko jardunean arituko dela lan
horretan. 

EAko Salome Portuk beste galdera
batzuk egin zituen. Lehena,
Michelinekin harremanatutakoa.
Arantxa Tapia Mugikortasuna eta
Lurralde Antolaketako foru diputatua-
rekin egindako bileraz galde egin zion
alkateari. Xabier Mikel Errekondok
adierazi zuenez, Arantxa Tapiarekin ez
ezik, Michelin Fundazioarekin eta
Markel Olano ahaldun nagusiarekin ere
bildu da azken asteotan. Michelin
Fundazioak lanpostu berriak sortzeko
duen asmoaz hitz egin dutela.
Lehentasuna proiektu industrialek
izango dutela esan zuen alkateak, baina
ez dela erraza izango. Dena den,
Lasarte-Oriako udalak egin bezala,
Usurbilgo udalaren jarrera ere argia dela
eta ez dela lurren birkalifikaziorik egin-
go adierazi zuen. Honi lotuta,
Teresategi, Elor eta Belartzako indus-
tria-guneei buruzko azalpenak ere
eman zituen Xabier Mikel Errekondok. 

Michelin Fundazioarekin eta

Markel Olanorekin bildu da alkatea

Bideak konpondu, garbitu,
zaindu eta libre uztea. Udalak

modu horretan uztea nahi ditu A-8
autopista zabaltzeko egiten ari diren
lanek kaltetu dituzten herri bideak.
Lanak sortutako kalteak sahiestezi-
nak badira ere, ondorioak gutxienez
gehiagora ez jotzea lortu dela diote.
Hain zuzen, lan horien beharrean
da, besteak beste Artikulako zubia.
Metro bat altxata dago. Ekainera
arteko bide mozketa planteatzen zen
hasieran, baina Udalaren eskariz ete-
naldia apirila artekoa izatea lortu
dute. Modu berean, Aintzi inguruan
bide berria egitekoak dira. Baita
Izpirako bihurgunea konpontzekoak
ere. 

Bigarren ingurabideko lanen hari-
tik, jabeen eta Udalaren iritziak kon-
tuan hartu gabe, espropiazioak hasi
izana salatu nahi du udal gobernu
taldeak. Baita auzotarrekiko eta herri
bideekiko erakutsitako mesprezua,
eta haiek zaintzeko egindako eskaria
ez betetzea ere. Bilera askoren ostean
lortutako erabakiak dira udal itu-
rrien arabera, datozen hilabeteetan
aplikatuko direnak.

A-8ko lanek 
eragindako kalteak,

konponbidean

“Lehentasuna proiektu
industrialek izango dutela

esan zuen alkateak, baina ez
dela erraza izango” 

MICHELINEKO LURRAK

Zubietako zerrategiari buruz-
koa izan zen azken galdera,

hau ere EAko Salome Portuk egina.
Lizentzia baten inguruan egin zuen
galde. Txostena sakon begiratu behar
dela erantzun zuen Xabier Mikel
Errekondok eta gaia oraindik azter-
tzen ari direla adierazi zuen.

Zubietako zerrategia ere
hizpide udalbatza plenoan

420 eskari jaso ziren pasa den
maiatzean. Aste honetan ber-
tan ezagutuko da onartuen

zerrenda. Izena eman zuen eskatzaile
bakoitzari jakinaraziko zaio erabakia.
Bestetik, udaletxean onartuen zerrenda
osoa ikusgai izango da hilabete amaitu
artean. Hortik aurrera, hogei eguneko
tartea izango du alegazioren bat aur-
keztu nahi duenak. Alegazio horiekin,
plenora eramango da zerrenda eta ber-
tan onartzen dena, behin betiko zerren-
da izango da. Etxebizitzen zozketa egi-
teko baliatuko dena. 

Gogoratu, 168 etxebizitza zozketatu-
ko dira; 120 Olarriondon, eta beste 48
Ugartondo eremuan. Jasotako eskariak
egiaztatzea oso garrantzitsua eta ondo
egin beharreko lana denez, denbora
tarte luze hau horregatik hartu nahi izan
dutela gogorarazten dute udaletik. Lan
hori idazkaritzatik bideratu da, eta
Etxebideren laguntza izan dute. 

Alegazioak aurkezteko epea
Olarriondo eta Ugartondoko babes

ofizialeko etxebizitzen zozketarako izen-
ematea ireki zen iazko udaberrian. Aste
honetan, ordea, zozketan parte hartuko
duen behin behineko onartuen zerrenda
argitaratuko da. Zerrenda hori udaletxe-
an jarriko dute ikusgai. Ondoren, alega-
zioak egiteko epea zabalduko da.
Balizko alegazioak jaso eta aztertu ondo-
ren, onartuen behin betiko zerrenda
argitaratuko litzateke, zozketan parte
hartuko duen zerrenda definitiboa.

Azken plenoan aztergai
Olarriondo eta Ugartondoko babes

ofizialeko etxebizitzen zozketarako
behin behineko onartuen zerrendaz ere
hitz egin zen abenduaren 26ko udalba-
tzan plenoan. Honi lotuta, EAko zine-
gotzi den Salome Portuk etxebizitza
horien zozketari buruzko galdera egin
zuen. 

Xabier Mikel Errekondo EAE-
ANVko alkateak onartu zuen 2007 urte
bukaerarako nahi zutela zerrenda hori
argitara eman. Udal teknikariak lanean
zeudela gai honekin eta epe laburrean
zerrenda hori argitaratzea espero zuela
adierazi zuen alkateak. Azken berrien
arabera, beraz, aste honetan argitaraua
izango da aipatu zerrenda.

Babestutako etxebizitzen zozketarako behin behineko

zerrendak aste honetan argitaratuko dira

“Behin behineko zerrenda
denez, alegazioak egiteko

aukera izango dute
baztertuak izan direnek” 

BEHIN BEHINEKO ZERRENDA

Haur Eskolaren etorkizuna era-
bakitzeko irtenbide adostu

baten aldeko apustua egin zuen
Udalak. Hala, negurako iragarri zuen,
udal ordezkari, Haur Eskola eta ikas-
tolako partaideekin osatuko litzateke-
en Hezkuntza Mahaia. Lehen bilkura
hilaren 17an izango da, azken orduko
aldaketarik ez bada, arratsaldeko bos-
tetan udaletxean bertan. Udal gober-
nu taldetik, bereziki, ikasten dituzten
edo izango dituzten seme-alaben gura-
soei deia luzatu nahi diete, hitzordura
ager daitezen.

Hezkuntza Mahaia
lehen aldiz bilduko da

datorren asteanUrte berriarekin batera, martxan
dago udaltzaingoaren ordutegi

berria. Astegunetan, goizeko 7:30-
21:00 artean; larunbatetan, 9:00-21:00
artean eta igandetan ez da udaltzaingo
zerbitzurik izango. Udaletik jakinarazi
dutenez, aipatu ordutegia probisionala
da. Igandetan zerbitzua eskaini edo ez,
hartutako erabakiak hartzen duen mar-
txak argituko du. Udal gobernu taldea-
ren helburua, ordutegi berria dauden
beharretara egokitzea da eta ordu
horietan ahalik eta zerbitzu hoberena
eskaintzea. Beti ere, udaltzainek 32
orduko lan astea dutela eta erakundeak
berak dituen baliabideak kontuan har-
tuta egin dute egokitzapena. Eta udal-

tzainen onespenarekin. Bestela, zerbi-
tzuan inolako aldaketarik ez dela izan-
go gogorarazten dute. 

Musika taldeak
Zerbitzu aldaketa izango da Eguneko

Zentroan. Laster, asteburuetan ere
zabalik izango baita. Udaltzaingo zerbi-
tzuaren ordutegi berriak bezala, horrek
zuzenean eragiten die, egoitzaren gai-
nean Udalak utzitako lokaletan diren
herriko musika taldeei. Bi guneak erai-
kin berean kokatzea ezinezkoa dela
kontuan hartuta eta musika taldeetako
kideei egoitza berria eman artean, bi
arduradun izendatu dituzte, gauetan
alarma jartzeko. 

Udaltzaingo zerbitzuak ordutegi berria du

Olarriondo eta Ugartondon babes-
tutako 168 etxebizitza egingo dira.

Udalaren etxebizitza politika

EAE-ANVk zuzentzen duen udal
gobernuaren lan-ildoa babestuta-

ko etxebizitzen salerosketatik haratago
doa. Udal gobernuko kideek aditzera
eman digutenez, “gure lehentasunen
artean, alokairu bitarteko etxebizitza
publikoa sustatzea da. Baita hutsik dau-
den etxebizitzak merkaturatzea ere”.
Dagoeneko martxan jarri dituzten eki-
menak direla adierazi digute. 

Olarriondo eta Ugartondokoen pare-
ko eskaintzak ere bultzatuko dituzte.
Baina beste neurri batzuk ere hartu
dituzte: hirugarren erabilerarako loka-
kak (komertzialak, esate baterako) etxe-
bizitzan bihurtzeko ordenantzak ere
hasi dira egokitzen. Hala nola, eraikin
berean banaketa eginaz etxebizitza
berriak sortzeko ordenantza.

Etxerat-ek Joxe Domingo
Aizpurua herritarraren egoerari
buruzko mozioa aurkeztu zuen

abenduaren 26an egin zen udalbatza ple-
noan. Gaixotasun larriak jota, 2006ko
martxoan Pariseko epaitegiak behin behi-
neko askatasuna onartu zion. 2007ko
irailean, ordea, Parisen epaitu zuten eta
sei urteko espetxe zigorra ezarri zioten.
Epaitegian bertan atxilotu eta handik
zuzenean Fleury Merogiseko (Frantzia)
espetxera eraman zuten. "Bere osasun
egoera, ordea, makala da oraindik eta
zaintza handiak eskatzen dizkio, batez ere
dieta bereziak eta mediku jarraipen
zorrotza izatea. Espetxean egonik, baldin-
tza hauek betetzea ia ezinezkoa dela deri-
tzogu", zioen Etxerat-ek bere mozioan. 

Etxerat-ek zera eskatu zuen: "legeak
ahalbidetzen duen moduan, Joxe
Domingo Aizpuruaren osasun arazoak
kontuan hartu eta aske utz dezatela eska-
tzea Frantziako Epaileari edota dagokion
Ministerioari. Bigarrenik, beharrezkoak
diren tramite juridikoak eragiten ari zaiz-
kion gastuei aurre egiteko dirulaguntza
ematea gure herrikideari". 

Mozioak EAE-ANV eta Aralarren

babesa jaso zuen. EAJ-PNV eta PSE-EE
alderdiek abstentziora jo zuten. EAko
hiru zinegotziek, aldiz, aurkako botoa
eman zuten. 

Etxerat-eko Arantxa Manterolak azal-
penak eskatu zizkion EAko udal taldeari.
EAko zinegotzi Luismari Ormaetxeak
botoa eman eta gero azalpenak emateko
asmoa bazuela adierazi zuen lehen lehe-
nik. Kontrako botoa azaltzeko garaian,
Etxerat ez zela EArekin harremanetan
jarri adierazi zuen. Euren ekarpenekin
akaso mozio onargarriago eta babestuago
bat lor zitekeela iradoki zuen
Ormaetxeak. Mozioak idazkera nahasia
zuela esan zuen; aske uzteko eskaera ze
legeetan oinarritzen zen ez zela zehazten.
Hartara, lege hori aztertu ahal izateko. 

Zehaztasun falta
Gainera, EAko kidearen esanetan,

Etxerat-ek aurkeztu zuen idatzian ez da
zehazten ze epaile edo zein ministeritzara
bidali behar den mozioa. Azkenik, preso-
en senideak eta presoak bereiztu zituen.
Udalak, hala erabakita, urteak egin ditue-
la senideak diruz laguntzen. Etxerat-en
mozioak, aldiz, dirulaguntza presoari

zuzenean ematea eskatzen zuen, "eta
horrekin ez gaude ados", adierazi zuen
Luis Mari Ormaetxeak. Antza, aurrekari
bat ezarriko luke erabaki horrek. 

Olatz Altuna, Valentzian
Presoen gaiarekin lotuta, Olatz Altuna

Valentziara urrundu zuten duela bi aste.
Bere moduluan preso politiko bakarra
da. Helbide berria hauxe da:

Centro Penitenciario de Valencia 
Módulo 17 (Mujeres)                
Apartado de Correos 1002 
Ctra. N-340, km. 225 
46220 Picassent (Valencia)

Abenduaren 28an elkarretara-
tzea eta manifestazioa egin zen.

Amaitzeko, herri sarrerako erro-
tondan gabon kantak abestu ziren.

Joxe Domingo Aizpurua aske uzteko 

eskaerarekin bat egin zuen udalbatza plenoak

EA udal taldeak ez zuen Etxerat-en
mozioa aintzat hartu eta aurkako

botoa eman zuen. Etxerat-ek plenoaren
biharamunean igorritako prentsa-oharre-
an dioenez, “lehen puntuan iluntasunak
omen zeuden ez genuelako zehaztu zein
legek ahalbidetzen duen askatasuna apli-
katzea eta Frantziako zein epaitegira edo
Ministeriora bidali behar zen ez genuela-
ko jarri. Gainera akordioa publiko egitea
ez omen genuen eskatu. Bitxia gure ilun-
tasuna legearen artikulu zehatza edota

Justizia Ministerioaren helbidea ez aipa-
tzeagatik. Ez dugu ulertzen nolatan Luis
Mari Ormaetxeak gidatzen duen taldeak
iluntasun zantzuak ikusten dituen akor-
dioa publizitatzeko eskatuz puntu bat
erantsi ez dugulako, are eta gutxiago
herriko taldeen artean testua zabaldu
dugunean, udal-plenoa irekia denean eta
herriko aldizkariak horren berri emango
duenean”.

Joxe Domingo Aizpuruak askatasun
eskaeren tramite juridikoen gastu ekono-

mikoari aurre egiteko Etxerat-ek eskatu
zuen diru-laguntzarekin ez ziren konfor-
me agertu EAkoak, ETAkideei laguntzak
emateko atea irekitzen delako. Etxerat-en
esanetan, “erakunde horretakoa izan ala
ez, herritarra dela eta beste edonor bezala
eskubideak dituela ahaztu dute nonbait
hainbestetan giza-eskubideen aipamen
ponpoxoa egiten duten hauek. Lehen
esan bezala borondate eta konpromiso
kontua da. Eta batzuena argi dago”, adie-
raziz amaitzen da Etxerat-en idatzia.

Etxerat: “Borondate eta konpromiso kontua da”

NO A U A! TX I K I

Udarregi ikastolak ere badu
bere tokia Interneten.
Aspaldiko asmoa zen,

baina azkenean iritsi da webgunea
sarean jartzeko garaia. Ikastolen
Elkartearen laguntzarekin, webgune
txukuna eta praktikoa osatu dute. 

Azken urteotako asmoa gauzatzea
lortu dute eta hainbeste hilabetetan
egindako probak eta zirriborroak
gainditu eta gero, helbide honetan
aurkituko duzue Udarregiren arras-
toa: www.udarregi.com. Abendutik
martxan den webgunea.

Ikastolako arduradunek adierazi
digutenez, “Ikastolen Elkarteko
laguntza ezin hobea jaso eta gero
saiatu gara diseinu xumea egiten,
itxura deskuidatu gabe bere funtzio-

naltasunari lehentasuna ematen”.
Izan ere, horixe baita webgunearen
xede nagusia: ikasle, irakasle eta gura-
soen informazio-gune  bilakatzea. 

Albisteak, deialdiak...
Webgunean, ikastolaren ibilbideari

buruzko informazioa jaso da. Baina
eskaintzen dituen zerbitzuen berri ere
ematen da. 

Ikastolaren inguruko berriei eta
deialdiei ere toki garrantzitsua eman
zaie.

Atal batzuk oraindik osatzeko
daude, baina Udarregikoek aditzera
eman digutenez, “atal batzuk garatze-
ko daude, une bakoitzean ikastolako
oharrak eta albisteak eskura eduki
ditzagun”. Gogoan izan helbidea:
www.udarregi.com 

Hauxe da webgunearen atari nagusia.

Ikastolak ere badu web orrialdea
Guraso, ikasle eta irakasleen informazio-gune izango da udarregi.com webgunea

“Saiatu gara diseinu xumea
egiten, itxura deskuidatu

gabe bere funtzionaltasunari
lehentasuna ematen”

WEBGUNE PRAKTIKOA



Euskal Herriko 23 talde eta
Errioxako talde baten partai-
detzarekin larunbat honetan

ekingo zaio afizionatu mailan indar
handia hartu duen Berria txapelketari.
Herriko pilotariek ere beren sasoia era-
kusteko aukera izango dute bosgarren
edizio honetan ere. Usurbilgo Pilota
Elkarteak Añorgaren aurka jokatuko du
lehenengo kanporaketa igande honetan
Hernaniko pilotalekuan. 

Aurten ere Euskal Herri osoko pilota-
riekin lehian izango dira Usurbilgo
Pilota Elkarteko kideak Berria txapelke-
tan. Bertan parte hartzen duten 24 tal-
deetako bat da herriko pilota elkartea
bosgarren urtez jarraian eta aurtengoan
ere lehenengo kanporaketa gainditzea
izango da beraien helburu nagusia. 

Aurtengoan, Añorga taldea izango
dute aurkari lehen kanporaketan.
Igande honetan goizeko 10:30ean hasi-
ta, Hernaniko pilotalekuan jokatuko da. 

Enrike Huiziren esanetan, orokorre-
an, kanporaketa paretsua izango da.
“Guk kadete eta jubenil mailetarako
Astigarragako eta Ataungo bi pilotari
ekarri ditugu. Honela, talde orekatua
dugula esan daiteke”. Izan ere, aurreko
urteetan bezala, taldeak sei pilotariz osa-
tuko dira. Lauk klubekoak bertakoak
izan behar dute, eta beste biak izan litez-
ke kanpotik ekarritakoak, betiere taldea-
ren lurralde berekoak badira.

“Aurkari oso gogorrak dira”
Kadete mailan Xabier Santxo herrita-

rra eta Jokin Santxez Astigarragakoa
izango dira herriko taldeko ordezkariak.
“Partida orekatua ikusten da, eta oso
polita izan liteke. Gure Astigarragako
atzelaria oso ongi ari da jokatzen nahiz
eta urtebete gazteagoa den. Xabier
Santxo ere oso ongi ari da pilotan eta
itxaropena badugu partidu honetan.
Hala ere aurkariak oso gogorrak direla
ezin dugu ahaztu”.

Jubeniletan Imanol Esnaola aginaga-
rrak eta Jon Ander Albisu ataundarrak
jokatuko dute. “Gure aurrelaria indar-
tsua da, eskuetatik arazoak izan ditu,
baina orain ongi dago. Atzelari ataunda-
rra oso egokia da pilotan, eta garantia
bat da atzelari bezala. Aurkariak ere oso
gogorrak dira, baina partida honetan ere

baditugu itxaropenak”.
Azkenik, nagusien mailan Enrike

Huizi eta Asier Katalina izango dira
herriko pilota elkarteko ordezkariak eta
hasiera batean, behintzat, faboritoak
añorgatarrak dira.

Kanporaketa irabazteko ez dira garai-
penak kontuan hartuko, hiru bikoteek
lortzen duten tanto kopurua baizik.

Iñaki Añorga, Zarautzen garaile
Iñaki Añorga Zarauzko San Silbestre

lasterketako garaile izan zen. Pozik zen
gaztea, kopa eta kitarra eskuetan zuela.
Hori bai, penaz, txapelarik ez baitzioten
oparitu. Seigarren postuan sailkatu zen
Unai Imaz. Emakumezkoetan, Arantxa
Eizagirre zubietarra bigarren sailkatu zen.

Igandean, Usurbil-Añorga arteko pilota partida

I Z E R D I PAT S E TA N

Asteburu honetan lau eskubaloi
partida ikusteko aukera izango

da Oiardo kiroldegian. Urte berriarekin
batera eskubaloiaz gozatzeko aukera
paregabea izango dute herriko zaletuek.

Euskal Ligaren hasiera
Kadete eta jubenil mailako nesken

taldeek Euskal Ligako lehen jardunal-
dia jokatuko dute Oiardo kiroldegian.
Txapelketa honetan Gipuzkoako eta
Bizkaiko taldeak izango dira aurrez
aurre eta usurbildarrak azken hauen
aurka hasiko dira. Bi taldeek
Etxebarriko Kukullaga taldearen aurka

jokatuko dute.
2. Territorial mailako taldeak ere

etxeko partida izango du asteburu
honetan. Antonio Castrok zuzenduta-
ko taldeak Zarautzko Amenabar taldea
izango du aurrez aurre Oiardo kirolde-
gian. Kadete mailako mutilen taldeak,
berriz, Hondarribiarekin neurtuko
ditu indarrak.

1. Territorial eta jubenil mailako
mutilen taldeak izango dira etxetik
kanpoko neurketak izango dituztenak.
Seniorrek Arrasate Eskubaloi taldearen
aurka jokatuko dute eta jubenilek
Hondarribia liderraren aurka.

Larunbatean eta igandean bi
neurketa ikusteko aukera

izango da Harane futbol zelaian. 2.
Erregional mailako taldeak Lasarte
Oria-Texas taldearen aurkako “der-
bia” jokatuko du larunbatean arra-
tsaldeko 16.00etan. Hurrengo egu-
nean, berriz, Lazkaoren aurkako
norgehiagoka izango dute neskek
ordu berean. 1. Erregional mailako
taldeak Lezon jokatuko du
Allerruren aurka eta kadeteek
Michelinen Lasarte-Oriaren aurka.

Asteburuko eskubaloi partidak Bi norgehiagoka

Harane futbol zelaian

JOSU ARANBERRI _________________________

Igandean, goizeko 10:30ean jokatuko da usurbil eta Añorga arteko
norgehiagoka Hernaniko pilotalekuan.

INGO AL DEU?

Urtarrilak 10, osteguna
Acha-Orbea, Hipodromo etor. 6 Lasarte

Urtarrilak 11, ostirala
Urbistondo, San Frantzisko, 1, Lasarte

Urtarrilak 12, larunbata
Iturralde, Borda Berri, 1 Usurbil
Orue, Jaizkibel Plaza, 2 Lasarte

Urtarrilak 13, igandea
Orue, Jaizkibel Plaza, 2 Lasarte

Urtarrilak 14, astelehena
Orue, Jaizkibel Plaza, 2 Lasarte

Urtarrilak 15, asteartea
De Miguel, Nagusia32 Lasarte

Urtarrilak 16, asteazkena
Rodriguez, Nagusia 42 atz Lasarte 

Urtarrilak 17, osteguna
Gil, Nagusia 24 Lasarte

Urtarrilak 18, ostirala
Acha-Orbea, Hipodromo etor. 6 Lasarte

Urtarrilak 19, larunbata
Oa, Kontseju Zarra, 11 Usurbil
De Miguel, Nagusia32 Lasarte

Urtarrilak 20, igandea
De Miguel, Nagusia32 Lasarte

GOARDIAKO FARMAZIA,GAUEZ
Correa Farmazia (22:00-09:00),
Perkaiztegi kalea, 8 Hernani 943 33 60 22
Usurbilen, larunbatetan, soilik eguerdira arte

ASTEGUNETAN
Zubieta-Donostia

7:55*/ 9:30(T) / 13:15(T)
14:35*(T) / 19:15(T)                   

Donostia-Zubieta
(Gipuzkoa plazatik)

7:15* /9:00 / 12:45(T) 
13:45* /18:45 

LARUNBATETAN
Zubieta-Donostia

8:15(T) / 12:45  
15:15(T) / 21:35(T)

Donostia-Zubieta
(Gipuzkoa plazatik)

12:15(T) / 14:30(T) / 21:00(T) 

JAI EGUNETAN
Zubieta-Donostia

11:25(T) / 13:30(T) 
15:30(T) / 21:35 (T)

Donostia-Zubieta
(Gipuzkoa plazatik)
11:00(T) / 13:00(T) 
15:00(T) / 21:00 (T)

Zubieta-Donostia 
TST autobusak

T: Autobus aldaketa beharrezkoa da
*: Eskola egunetan /  Tf. 943 36 17 40

Eguneko goardiako farmaziak

INGO AL DEU?

Urtarrilak 13, igandea
“Harri magikoaren bila” filma, Sutegin.
Arratsaldeko 17:00etan. Sarrera: egunean
bertan, 2 euro. Antolatzailea: Usurbilgo
udala. 

Urtarrilak 14, 21, 28
Makilatzen ikasteko tailerra, Haur
Eskolan, arratsaldeko 18:30ean.
Antolatzailea: “Oinarriak eraikiz” Guraso
Elkartea. Irakaslea: Eli Zenborain esteti-
zista. Matrikula: 10 euro. Informazioa:
943 374 061.

Urtarrilak 25, ostirala
“Ogia eta arrosak” filma, 22:30ean
Sutegin. Zuzendaria: Ken Loach. Sarrera,
egunean bertan 2 euro. Antolatzailea:
Usurbilgo udala. 

Jende ugari 
urteko lehen odol ematean

Astelehenean urteko lehen odol ema-
naldia izan zen. Odol Emaileen

Elkartekoek adierazi digutenez, "hurbil-
du ziren guztiek ez zuten ematerik izan,
medikuak hala aginduta. 50 emaitza izan
ziren. Emaileetako bat lehen aldiz etorri
zen. Emanaldia lasaia izan zen, ez zen
asko itxaro izan beharrik, eta inongo ara-
zorik ere ez. Guztiei gure eskerrak adiera-
zi nahi dizkiegu". Datorren hitzordua,
martxoaren 3an astelehenez. 

KzGunea
Urtarrilak 10/11 

“Irudi digitalen tratamendua II
ikastaroa” (gazteleraz, 18:00-20:00).

Urtarrilak 15 asteartea 
-“Foroak”, ikastaroa (18:00-19:00).

-“Sinadura elektronikoa” (19:00-20:00).

Urtarrilan, arratsaldez: 16:00-20:00.
Kale Nagusia, 37.   Tel: 943 36 14 12.

Agenda

Piperrak-en azken kontzertua
ikustera joateko autobusa antolatu da

Datorren urtarrilaren 19an,
Piperrak musika taldeak

bere azken kontzertua eskainiko du
Durangon. Bertara joateko autobu-
sa antolatu da. Egun horretan ber-
tan 18:00etan irtengo da,
Atxegalde parean dagoen autobus
geltoki ondoko errotondatik.
Joateko asmotan dabilenak Irratin
dagoen zerrendan izena eman
behar du urtarrilaren 16a baino
lehen. Gutxieneko jendeak izena
ematen ez badu, ez da autobusik
izango. Piperrak-ekoekin batera,
Lendakaris Muertos, Manolo

Cabezabolo eta Segismundo
Toxicomano taldeek ere emanal-
diak eskainiko dituzte.
Kontzerturako sarrerak 15 eurotan
eskura daitezke Donostia Rock sal-
tokian. Donostiako Alde
Zaharreko Abuztuak 31 kalean.

Beste mundu bat. Gaya.
Leku baketsua, lasaia.
Kezkarik gabe bizi da ber-

tan jendea. Badute nolabaiteko
antza gizakiekin, baina askoz ere txi-
kiagoak dira (eta baliteke gizakiak
baino lasaiago bizitzea gainera).
Baina, egun batean, okertu egingo
da erabat haien bizitza. “Harria”
lapurtu du norbaitek, mundua bizi-
rik mantentzen duen harri sakratua.
Gaya desagertzeko arriskuan dago
orain. Baina bertako bi biztanlek,
Book eta Zinok, Gaya salbatzeko
gurutzada bati ekitea erabakiko
dute, eta hala iritsiko dira gizakien
mundura, hemen “mundu erreal-
tzat” ezagutzen dugun leku horreta-
ra. Lur ezezaguna eta arrotza da

haientzat, arriskutsua. 3Dn eginda-
ko pelikula ikusgarriak kritika onak
eta sari ugari eskuratu ditu. 

Sutegin igandean ikus ahal izango
dugu, arratsaldeko 17:00etatik
aurrera. Sarrerak, egunean bertan
salgai, 2 eurotan.

Igande honetan Sutegin,
“Harri magikoaren bila” filma

17:00etan hasiko da filma,

sarrera 2 euortan.

Piperrak

GAZI, GOZO, GEZA

ETXEBIZITZA

- Gela bat alokatzen da gizonezko langile
bati. 250?/hilabetean, sukaldea erabiltze-
ko eskubidearekin eta arropen garbiketa
barne. 687348223.

-USURBILen etxebizitza salgai. 86m karratu
erabilgarriak + 13 m karratu balkoi(eguz-
kitsua), 3 logela,bainua, komuna, kalefa-
zioa, trasteroa eta igogailua. 318.000 euro
(53.000.000  pezeta).Tf:  688670561

- Apartamentu-duplex rustikoa saltzen du
partikularrak. Zubietan Elizaren ondoan
dago eta etxebizitza sartzeko moduan
dago. 265.000 euro. 678084020.

- Hiru logelatako etxe baten bila gabiltza
Usurbilen. Agentziarik ez. 616064059.

- Etxea salgai Kale Nagusian. 90 m.
Igogailua, garajea, trasteroa. 943361383. 

- Pisua salgai. Santuenean, 16 zbkia  4. pisua,
33 milioitan (negoziagarria). 667802888. 

- Usurbilen bi logelako etxe bat daukagu sal-
gai. 666 539284.

- Pisu bat edo etxe bat alokatu nahiko nuke.
650082049.

- Hiru logeletako etxe bat salgai, kaxkoan.
Igogailua, ganbara eta balkoiduna. 655 72
06 66.

- Pisua alokatuko nuke Usurbilen. Telefono
zenbakia: 943 36 02 45 / 661 702 708.

- Salgai. Kaxkoan, 3 logelako etxea trastero-
arekin. Garajea aukeran. 685731792

- Bi gela edo gela bateko apartamentu
baten bila nabil. 687 650 066 (Maria).

SALEROSKETAK / GARAJEAK

- Wolksvagen California bat daukagu salgai.
92. urtekoa, 2400eko motorra, konpondu
berria... 650004264 edo 943243379.

- Citroen Picasso Diesel salgai. 4 urte.        
617 24 26 60 (Nere).

- Estrenatu gabeko Aprilia Scoter SR 50
motoa saltzen dut. 649 356 081.

- Land Rover 4.6 (lp) todoterrenoa salgai. 8
urte.  455.000 km. Oso ondo zainduta.
Extra asko. Ruben. Tfno. 609408401.

LANPOSTUAK

Lan-eskaintzak
- LH edota DBHko ikasleei klase partikula-

rrak emateko prest egongo al zinateke?
Udarregi ikastolan, lan hori beteko luke-
ten pertsonekin zerrenda bat osatzen ari
gara. Interesatuak pasa Ikastolatik.

- Astean bi egunetan etxeko lanak egin eta
tarteka umea zaintzeko pertsona baten bila
nabil. 627278907.

- Urte osoz, astebukaeratan lan egiteko zer-
bitzari baten bila gabiltza. 943366710.

Lan-eskaerak
- Etxeko lanak egiteko edo umeak zaintzeko

emakume bat eskaintzen da. 636934237.
- Etxeko lanak egiteko emakumea eskain-

tzen da. Goizez edo arratsaldez lan egiteko
prest. Deitu: 679 79 61 01.

- Emakume euskaldun bat eskaintzen da,
egunero lauzpabost ordu lan egiteko. Egun
osoko disponibilitatea. 687348223.

- Pertsona helduak zein haurrak zaintzeko
edo etxeko lanak egiteko neska bat eskain-
tzen da. 677343326

- Emakume bat eskaintzen da etxeko lanak
egiteko, pertsona helduak zein haurrak
zaintzeko. 630274906

- Emakume bat eskaintzen da umeak edo
pertsona helduak zaintzeko. Telefono zen-
bakia: 676221378.

- Neska bat eskaintzen da umeak zaintzeko
zein etxekolanak egiteko. Egun osoko dis-
ponibilitatea. 679742413.

- Portalak eta eskailerak garbitzeko neska
bat eskaintzen da. Esperientzia horrelako
lanetan. 690 784 113.

- Oporrak, ospakizunak, edozein motatako
bideoak montatzen dituen profesionala
eskaintzen da. Telefono zenbakia:
943555835/ 617 242 660.     

- Etxeko lanak egin, pertsona helduak zain-
du edo jatetxe batean lan egiteko prest
nago. 610 669 335.

- Neska bat eskaintzen da etxeko lanak egi-
teko eta umeak zein pertsona helduak

zaintzeko. 618434990.
- Etxeko lanak egiteko edo pertsona helduak

zein haurrak zaintzeko emakume bat
eskaintzen da. 620 646 769.

BESTELAKOAK / GALDUTAKOAK

-Erregeek telebista modernoa ekarri badizue
eta zaharra botatzeko asmorik badaukazu,
neurekin kontaktuan jarri: bila joango
nintzake: 675 71 72 67. Diru pixka bat
ordaintzeko prest nago ere.

-Naranja eta gorri koloreko bi raketa galdu
ditugu; bat handia, bestea txikia. Aurkitu
baduzu, deitu: 692 837 951

-Setter arrazako txakur bat azaldu da Zizurkil
Goian, Andatza inguruan. Txuri-gorria,
larruzko lepokoa eta mikrotxip gabea.
677 42 08 81

- Zamarra mahukarik gabea aurkitu dugu.
Alazne Arrutiren izena du. Zurea bada,
deitu: 692 837 951.

- Abenduaren 4an giltzak galdu nituen giltza-
tako beltz batekin. Aurkitu badituzu
eskertuko dugu deitzea: 685 72 56 81.

-Usurbilgo gazte kuadrila bat gara eta lokal
bat alokatu nahi genuke herrian.
943360744.

- Kotxeko aulkitxoa salgai. Maxi Cosi Priori
XP. 110 euro, erdi prezioan. 652 764 620.

- Egurrezko aulkiak salgai. Aritz egurrez
eginikoak. 943 36 20 49.

- Lur zatitxo bat hartuko nuke, baratz txiki
bat osatzeko. 615744076. 

- Bigarren eskuko trikitixa bat erosiko
nuke. 656 76 52 13.

- Mercedes Vito Mixta 112 CDI bat saltzen
dut. Aire egokitua, kristal tintatuak, biga-
rren bateria, berogailu autonomoa... Dena
hornitua, 610 431 999.

- 5 urte dituen Renault Megane Coupe bat
daukat salgai. 637 760 852.

- Snow egiteko tabla bat fijazioekin salgai.
Tf: 679 185 102.

- Argazki zaharrak berritzen eta txukuntzen
dira. Baita  bideoak editatu ere. 617 242
660/ zapore@euskalnet.net

Zorionak Jon!
Errege egunean zazpi urte
bete dituzu, zorionak eta
muxu potolo bat etxekoen
partez.

Zorionak Amona!!
Urtarrilaren 8an egin dituzu
urteak. Zorion bero-bero bat
eta muxu potolo bat etxeko
guztien partez.

HERIOTZAK

Ignazio Furundarena Begiristain 
Urtarrilaren 1ean hil zen 81 urterekin.

JAIOTZAK

- Ibai Azpiroz Huegun, abenduaren 15ean.

Urtarrilaren 11n 50 urte
dira Gorostidiko Kandido
eta Joakina ezkondu zirela.
Zorionak eta muxu handi
bat famili guztiaren partez!






